""Buxoro xalqaro universiteti ilmiy axborotnomasi" ilmiy-amaliy jurnal

VOYAGA YETMAGAN SHAXSLARDA DELINKVENT XULQ SHAKLLANISHINING IJTIMOIY-
PSIXOLOGIK MEXANIZMLARI

G.S.Yunusova!

Mas'ul muallif: Yunusova Go‘zal
Sultonovna, Farg‘ona davlat
universiteti, psixologiya kafedrasi
dotsenti.

Accepted: 27 Avgust 2026
Published: 27 Avgust 2026

Copyright: © 2026 by the
author(s). Licensee Buxoro xalgaro
universiteti ilmiy axborotnomasi.

Iqtibos uchun: Yunusova, G. S.
VOYAGA YETMAGAN
SHAXSLARDA DELINKVENT XULQ
SHAKLLANISHINING IJTIMOIY-
PSIXOLOGIK MEXANIZMLARL. / G.
S. Yunusova // Buxoro xalgaro
universiteti ilmiy axborotnomasi.
—2026.—T.8,Ne 1. —B.
282-285.

1. Farg‘ona davlat universiteti, psixologiya kafedrasi dotsenti

Annotatsiya. Mazkur ilmiy maqolada voyaga yetmagan shaxslarda delinkvent xulq-
atvor shakllanishining ijtimoiy-psixologik mexanizmlari, tashqi va ichki determinantlar
o‘zaro ta’siri hamda zamonaviy integrativ ilmiy yondashuvlar atroflicha tahlil gilinadi.
Tadqgiqotda sotsiologik, psixodinamik va ijtimoiy o‘rganish konsepsiyalari sintez qilingan.
Zamonaviy empirik va nazariy tadqiqotlar asosida bolalikdagi salbiy tajribalar, emotsional
disregulyatsiya, kognitiv og‘ishlar hamda tengdoshlar guruhining roli ochib berilgan.
Magola yakunida profilaktika va korreksiya ishlarini tashkil etish bo‘yicha ilmiy va amaliy
tavsiyalar ilgari surilgan.

Kalit so'zlar: delinkvent xulq, voyaga yetmaganlar, ijtimoiy-psixologik mexanizmlar,
anomiya, strain nazariyasi, ijtimoiy o‘rganish, psixodinamik yondashuv, kognitiv og‘ishlar,
emotsional regulyatsiya, profilaktika.

COLOUAJIBHO-IICUXO0JIOTMYECKUE MEXAHU3Mbl ®OPMHUPOBAHUA
JEJJMHKBEHTHOT'O IOBEAEHHA Y HECOBEPIIEHHOJIETHUX

AHHoOTanus. B [JaHHON Hay4YHOH CTaThe BCECTOPOHHE aHAJHU3UPYIOTCS COIUAIBHO-
MCUXOJIOTUYECKHE MeXaHU3Mbl pOPMHUPOBaHUA AEJUHKBEHTHOTrO NMOBeJeHUA Y
HEeCOBEPIIEHHOJETHUX, B3aUMO/IeHCTBYE BHEIIHUX U BHYTPEHHUX JIETEPMHUHAHT, a TAKXKe
COBpeMeHHble UHTerpaTUBHbIE Hay4YHbIe MOAXOAbL. B Hccle0BaHUU CHHTE3UPOBaHbI
COLIMO0JIOTUYECKHE, ICUXOJUHAMUYEeCKHEe KOHIENMIMU U TEOPUS COLIMAJbHOTO HaydyeHHs.
Ha ocHOBe cOBpeMeHHBIX 3MIUPUYECKHUX U TEOPETUYECKUX UCCIeJ0BaHUN PACKPbIBAETCS
poJib He6JarompUsATHOTO AETCKOTO OMNbITA, 3MOILMOHAJbHOU AU3PETYJSALHUH,
KOTHUTHUBHBIX UCKa)KEHUH W BJIUSAHUS TPYINbl CBEPCTHUKOB B GOPMUPOBAHUU
JeJJMHKBEHTHOTO MOBeJleHUs. B 3ak/w4yeHUe CTaThbU MpeACTaBJeHbl HayuYHble U
MpaKTUYeCKHe PEKOMEH/JallMK N0 OPraHU3alUK NPOPUIAKTHYECKON U KOPPEKIMOHHON
paboTHI.

KiouyeBble cJ0Ba: [eJIMHKBEHTHOEe MOBeJeHHUe, HECOBEPILUIEHHOJNETHHE,
COLMAIbHO-TICUX0JIOTHYECKHE MEXaHU3Mbl, aHOMHUS, TEOPHsI HanpskeHUs (strain theory),
colMaJbHOE HayuyeHHUe, MCUXOJUHAMUYEeCKUH MOAX0/, KOTHUTUBHbIE HCKAXKEeHHUS,
3MOLMOHAJbHAA PETYJIALHNS, TPOPUIAKTHKA.

SOCIO-PSYCHOLOGICAL MECHANISMS OF THE FORMATION OF DELINQUENT
BEHAVIOR IN MINORS

Abstract. This scientific article comprehensively analyzes the socio-psychological
mechanisms underlying the formation of delinquent behavior among juveniles, the
interaction of external and internal determinants, and contemporary integrative scientific
approaches. The study synthesizes sociological, psychodynamic, and social learning
concepts. Based on modern empirical and theoretical research, the article reveals the role
of adverse childhood experiences, emotional dysregulation, cognitive distortions, and peer
group influence in the development of delinquent behavior. The article concludes with
scientific and practical recommendations for organizing preventive and corrective
interventions.

Keywords: delinquent behavior, juveniles, socio-psychological mechanisms,
anomie, strain theory, social learning, psychodynamic approach, cognitive distortions,
emotional regulation, prevention.

Kirish. Voyaga yetmagan shaxslarda delinkvent xulq shakllanishi zamonaviy
jamiyatning eng murakkab va ustuvor ijtimoiy-psixologik muammolaridan biri hisoblanadi.
So‘nggi yillarda jadal kechayotgan ijtimoiy transformatsiyalar, iqtisodiy tengsizlikning
kuchayishi, oilaviy munosabatlarning beqarorlashuvi hamda axborot va raqamli
makonning keskin kengayishi natijasida o‘smirlar orasida deviant hamda delinkvent xulq
shakllarining namoyon bo‘lish ko‘lami ortib bormoqda [1, 4]. Bu jarayon nafaqat
huqugbuzarlik darajasining statistik oshishi, balki yosh avlodning ijtimoiy moslashuvi,
psixologik barqarorligi va shaxsiy rivojlanishiga yetkazilayotgan chuqur salbiy ta’siri bilan
ham favqulodda xavflidir.

Mazkur muammoning ilmiy dolzarbligi shundaki, voyaga yetmaganlar tomonidan

sodir etilayotgan huqugbuzarliklar ko‘pincha tasodifiy, vaziyatli yoki bir martalik xatti-harakat emas. Aksincha, ular
muayyan ijtimoiy-psixologik mexanizmlar va shaxsiy determinantlar asosida bosqichma-bosqich shakllangan barqaror
xulq tizimining natijasi sifatida namoyon bo‘ladi [6]. Demak, delinkvent xulgni faqat tashqi ma’muriy nazorat yoki jazolash
choralarini kuchaytirish orqali bartaraf etish imkonsizdir. Uni chuqur psixologik, sotsiologik va ijtimoiy-mikromuhit
omillari asosida kompleks va tizimli ravishda tushuntirish talab etiladi.

Zamonaviy tadqgiqotlar va yirik statistik sharhlar bolalikdagi salbiy tajribalar, ya'ni jismoniy va ruhiy zo‘ravonlik,
beparvolik, emotsional rad etilish, oilaviy nizolar hamda ota-onaning nazoratsizligi — o‘smirlik davridagi delinkvent xatti-
harakatlar bilan bevosita bog‘ligligini ko‘rsatmoqda [5, 8]. Masalan, longitudinal tadqgiqotlarda bolalikdagi noxush
tajribalar 14 yosh atrofidagi delinkvent xulq ko‘rsatkichlari bilan statistik jihatdan yuqori korrelyatsiyaga ega ekani
isbotlangan [8]. 2024-yilgi yirik meta-tahlillarda esa oiladagi nazorat sustligi, mehr-muhabbatning yetishmasligi,
zo‘ravonlik va maktabdagi bullying yoshlar jinoyatchiligi xavfini oshiruvchi asosiy omillar sifatida ajratilgan; himoya
omillari sifatida esa qo‘llab-quvvatlovchi maktab muhiti va ijobiy ota-ona munosabatlari ko‘rsatilgan [5].

Shu nugqtai nazardan, delinkvent xulgni yomon tarbiya natijasi yoki shaxsiy axlogsizlik sifatida soddalashtirish ilmiy
metodologik jihatdan xato hisoblanadi. To‘g'ri va samarali yondashuv delinkvent xulgni ko‘p bosqichli mexanizm sifatida
ko‘rishdir: ijtimoiy muhitdagi disfunktsiya va travmatik omillar ichki psixik zo‘rigishni kuchaytiradi; ichki zo‘riqish esa
sub’ektiv himoya mexanizmlari orqali qayta ishlanadi; agar nazorat, emotsional boshqgaruv va ijtimoiy qo‘llab-quvvatlash
yetarli bo‘lmasa, bu zo‘rigish delinkvent xatti- harakatga aylanadi.

Voyaga yetmagan shaxslarda delinkvent xulq shakllanishini o‘rganish bo‘yicha ilmiy adabiyotlar tahlili shuni
ko‘rsatadiki, mazkur hodisani izohlashda bir qator nazariy paradigmalar mavjud. Sotsiologik nazariyalar ushbu hodisani
ijtimoiy struktura, normativ tizim va ijtimoiy nazorat mexanizmlarining buzilishi bilan bog‘lasa, psixodinamik
yondashuvlar uni shaxsning ichki psixik konfliktlari, emotsional zo‘rigishlari va himoya mexanizmlari orqali tushuntiradi.
Biroq mavjud tadqiqotlarning aksariyatida ushbu yondashuvlar alohida-alohida o‘rganilib, ularning o‘zaro integratsiyasi
yetarli darajada amalga oshirilmagan. Natijada delinkvent xulgning shakllanish jarayoni to‘liq va tizimli tarzda ochib
berilmay qolmoqda [1, 10].

Sotsiologik yondashuv doirasida delinkvent xulq, avvalo, jamiyatdagi normativ tizimlarning buzilishi va ijtimoiy
nazorat mexanizmlarining zaiflashuvi bilan bog‘liq holda izohlanadi. Ushbu yo‘nalishda Emil Dyurkgeym tomonidan ishlab
chigilgan anomiya konsepsiyasi muhim metodologik asos hisoblanadi.

Dyurkgeymga ko‘ra, jamiyatda umumiy qadriyatlar va me’yorlar tizimi izdan chigqan sharoitda individning xulqi
ijtimoiy jihatdan boshqarilmay qoladi, natijada deviant va delinkvent xatti-harakatlar soni ortadi [9].

Aynigsa, voyaga yetmagan shaxslar ijtimoiy tajriba va ichki nazorat mexanizmlarining yetarlicha shakllanmaganligi
sababli bunday jarayonlarga nisbatan sezgirroq bo‘ladi.

Mazkur nazariyani rivojlantirgan Robert K. Merton delinkvent xulqgni ijtimoiy struktura va shaxs imkoniyatlari
o‘rtasidagi nomuvofiglik orqgali tushuntiradi. Mertonning strain (zo‘riqish) nazariyasiga ko‘ra, jamiyat tomonidan qo‘yilgan
madaniy magsadlar va ularga erishishning qonuniy vositalari o‘rtasidagi tafovut shaxsda kuchli ichki zo‘rigish hosil giladi
[11]. Ushbu zo‘riqish, aynigsa o‘smirlik davrida, noqonuniy yoki ijtimoiy jihatdan nomaqgbul xatti-harakatlar orqali
kompensatsiya qilinishi mumkin. Bu yondashuv delinkvent xulqni individual tanlov emas, balki ijtimoiy sharoitlar mahsuli
sifatida talqin qgilish imkonini beradi.

Sotsiologik yondashuvning muhim tarkibiy qismi sifatida ijtimoiy o‘rganish nazariyasi ham alohida ahamiyatga ega.
Bu borada Albert Bandura tomonidan ilgari surilgan g‘oyalar delinkvent xulq shakllanishini tushuntirishda keng
go‘llaniladi. Bandura nazariyasiga ko‘ra, shaxs xulqi kuzatish, taqlid qilish va mustahkamlash mexanizmlari orqali
shakllanadi [2]. Agar voyaga yetmagan shaxs o0z atrofida huqugbuzar xatti-harakatlarni kuzatsa va ular ijtimoiy jihatdan
rag‘batlantirilayotganini ko‘rsa, bu xulgni o‘zlashtirish ehtimoli ortadi. Shu jihatdan, tengdoshlar guruhi va mikromuhit
delinkvent xulq shakllanishida hal giluvchi omil sifatida namoyon bo‘ladi.

Biroq delinkvent xulgni faqat tashqi ijtimoiy omillar bilan izohlash yetarli emas. Mazkur hodisani chuqurroq
tushunish uchun psixodinamik yondashuv muhim nazariy asos beradi. Ushbu yo‘nalishda Zigmund Freyd tomonidan
ishlab chiqgilgan psixoanalitik nazariya asosiy o‘rin tutadi. Freydga ko‘ra, inson xulqi, Ego‘ va Superego‘ o‘rtasidagi
murakkab o‘zaro ta’sir orqali shakllanadi [13]. Voyaga yetmagan shaxslarda Superego, ya'ni axloqiy nazorat tizimi hali
to‘liq shakllanmaganligi sababli impulsiv va ijtimoiy jihatdan nomagbul xatti-harakatlar ustunlik qilishi mumkin.

Psixodinamik yondashuvni rivojlantirgan Anna Freud esa himoya mexanizmlarining rolini alohida ta’kidlaydi. Uning
fikricha, shaxs ichki psixik konfliktlarni kamaytirish uchun turli himoya mexanizmlaridan foydalanadi [12]. Voyaga
yetmaganlarda bu mexanizmlar noto‘g‘ri shakllangan taqdirda, ichki zo‘riqish tashqi agressiv yoki delinkvent xulq orqali
ifodalanishi mumkin. Masalan, proyeksiya mexanizmi orqali shaxs o‘zidagi salbiy xususiyatlarni boshqalarga yuklaydi,
regressiya orqali esa psixologik jihatdan oldingi rivojlanish bosqichiga qaytadi.

Zamonaviy psixologik va kriminologik tadqiqotlarda delinkvent xulgni tushuntirishda xavf va himoya omillari
modeli keng qo‘llaniladi. Delinkvent xulq yagona sababga ega bo‘lmay, ko‘plab omillarning murakkab interaktsiyasi
natijasida yuzaga keladi. Quyidagi jadvalda delinkvent xulq shakllanishiga ta’sir etuvchi asosiy tashqi (ijtimoiy-muhit) va
ichki (psixologik-shaxsiy) determinantlar guruhlashtirilgan:

Soha / Daraja Xavf omillari Himoya omillari

Oilaviy nizolar, ota-ona nazoratining sustligi, | Iliq va izchil ota-ona munosabati, emotsional
emotsional sovuqlik, zo‘ravonlik, beparvolik | qo‘llab-quvvatlash, konstruktiv nazorat

Oilaviy mubhit

Soha / Daraja Xavf omillari Himoya omillari

Maktabdagi muvaffaqgiyatsizlik, o‘qituvchilar Maktabga ijobiy bog'liqlik,

Maktab va ta’lim bilan nizolar, bullying, ijtimoiy izolyatsiya akademikmuvaffagiyat, qo‘llab-quvvatlovchi
pedagogik yordam
. Deviant/delinkvent tengdoshlar ta’siri, guruh [ Ijobiy va ijtimoiy faol tengdoshlar, soglom
Tengdoshlar guruhlari bosimi, salbiy liderlik, modda Iste’'moli muloqot va do‘stlik mubhiti
Shaxsiv-psixologik Impulsivlik Emotsional beqarorlik,kognitiv og‘ishlar, 0°zini boshqgarish ko‘nikmalari, emotsional
y-p 8 P emotsional isregulyatsiya intellekt, konstruktiv kopiing-strategiyalar

Psixodinamik va gumonistik yondashuvlar ushbu omillarning ichki psixik mexanizmini yanada chuqurroq ochib
beradi. Masalan, ota-ona nazoratining sustligi faqat tashqi nazorat yo‘qligini anglatmaydi; u o‘smirda: “men muhim
emasman”, “menga befarq qarashadi”, degan ichki travmatik tajribani va eksistensial yolg‘izlikni shakllantiradi [5, 12].
Zo‘ravonlik esa faqat tashqi jarohat emas; u agressorni ichki obyekt va xulqg modeli sifatida o‘zlashtirishga (identifikatsiya),
keyinchalik agressiyani boshqalarga yo‘naltirishga olib keladi. Maktabdagi rad etilish yoki bullying esa o‘smirda himoya
reaksiyasi sifatida qo‘pollik, tajovuzkorlik yoki huqugbuzarlik orqali o‘zini himoya qilish va ijtimoiy mavqeini tiklash
ehtimolini oshiradi.

Zamonaviy psixologik tadqiqotlarda delinkvent xulqning shakllanishi ko‘p omilli, ko‘p darajali va ketma-ket
bosqichli jarayon sifatida talgin etiladi. Zamonaviy tadqiqotlarda delinkvent xulqning muhim psixologik mexanizmi
sifatida emotsional boshgaruvning buzilishi va kognitiv og‘ishlar ko‘rsatiladi [3, 7]. O‘smirlik davrida biologik yetilish va
gormonal o‘zgarishlar fonida impulsivlik, xavfga moyillik, tengdoshlar tomonidan tan olinish ehtiyoji, ijtimoiy magom
uchun kurash hamda emotsional reaktivlik keskin kuchayadi.

Psixologik tadqiqotlarda voyaga yetmagan huqugbuzarlarda kognitiv og‘ishlar, psixologik loqaydlik va shaxsiy
e’tiqodlar gayta shakllanishi kabi izchil bosqichlar ajratib ko‘rsatilgan [3]. Bu shuni isbotlaydiki, delinkvent xulq
kutilmaganda yoki birdaniga paydo bo‘lmaydji; u asta-sekin ichki axlogiy normalarning devalvatsiyasi va neytralizatsiyasi
orqali shakllanadi. O‘smir o‘zining huqugbuzar xatti-harakatini oqlash uchun “barcha shunday qiladi”, “ular o‘zlari
aybdor”, “hech kimga zarar yetmadi” kabi kognitiv neytralizatsiya mexanizmlarini qo‘llaydi.

Mazkur integrativ jarayonning bosqichli modeli quyidagicha namoyon bo‘ladi:

Integrativ Mexanizm Bosqichlari: 1) Ijtimoiy-mikromuhit disfunktsiyasi (oilaviy nizolar, beparvolik, bullying)
o‘smirda surunkali emotsional zo‘rigish va affektiv xavotirni yuzaga keltiradi;

2) Ichki psixik zo meydi va uni qayta ishlash uchun destruktiv himoya mexanizmlari (ratsionalizatsiya, proyeksiya,
regressiya) ishga tushadi;

3) Emotsional regulyatsiya zaifligi va kognitiv og‘ishlar natijasida axloqiy va huquqiy me’yorlar devalvatsiyaga
uchraydi;

4) Deviant tengdoshlar guruhining guruh bosimi va qoidalari ta’sirida delinkvent xatti-harakat ijtimoiy
rag‘batlantirilgan va ma’qullangan xulqga aylanadji;

5) Takroriy huquqgbuzarliklar natijasida delinkvent xulq shaxsiyatning barqaror atributiga va deformatsiyalangan
xulq modeliga aylanadi.

Mazkur integrativ yondashuv Yuri Kleiberg tomonidan ilgari surilgan nazariy qarashlar bilan ham hamohangdir.
Kleiberg delinkvent xulgni shaxsning ijtimoiy moslashuv jarayonidagi buzilishlar natijasi sifatida talgin qilib, unda ijtimoiy
va psixologik omillar o‘zaro uzviy bog‘liq ekanligini ta’kidlaydi [10].

Demak, delinkvent xulq kelib chiqishini tahlil gilishda sotsiologik va psixodinamik paradigmalarni sintez qilish ilmiy
jihatdan eng samarali metodologiya hisoblanadi.

Voyaga yetmaganlarda delinkvent xulg-atvor muammosi zamonaviy psixologiya, pedagogika, sotsiologiya va
kriminologiya fanlarining kesishgan nuqtasida o‘rganiladigan murakkab hamda ko‘p omilli hodisa hisoblanadi. Tadqgiqotlar
va nazariy tahlillar shuni ko‘rsatadiki, delinkvent xulq oddiy intizomsizlik yoki tasodifiy qonunbuzarlik emas, balki
shaxsning ijtimoiylashuv jarayonidagi buzilishlar, ichki psixologik ziddiyatlar va noqulay ijtimoiy mubhit ta’sirida
shakllanadigan barqaror xulq tizimidir. Shu sababli mazkur hodisani fagat huquqiy yoki axloqiy mezonlar asosida
baholash yetarli emas, balki uni shaxsning psixologik rivojlanishi va ijtimoiy moslashuvi bilan uzviy bog‘liq holda tahlil
qilish zarur. Nazariy manbalar va ilmiy yondashuvlar asosida delinkvent xulgning shakllanishida biologik, psixologik va
ijtimoiy omillar o‘zaro integratsiyalashgan holda namoyon bo‘lishi aniglandi. Xususan, o‘smirlik davriga xos bo‘lgan
emotsional beqarorlik, impulsivlik, mustaqillikka intilish, tengdoshlar tomonidan tan olinishi ehtiyoji hamda o‘zini
namoyon qilishga bo‘lgan kuchli motivatsiya delinkvent xatti- harakatlarning yuzaga kelishi uchun psixologik zamin
yaratadi. Agar ushbu yosh davridagi psixik jarayonlar sog‘lom oilaviy muhit, ijobiy ijtimoiy nazorat va pedagogik qo‘llab-
quvvatlash bilan muvozanatlashtirilmasa, shaxsda deviant va delinkvent xulq shakllarining rivojlanish ehtimoli ortadi.

O‘rganilgan ilmiy nazariyalar delinkvent xulgning turlicha mexanizmlar asosida shakllanishini ko‘rsatdi. Sotsiologik
yondashuvlar ushbu hodisani jamiyatdagi anomiya, ijtimoiy tengsizlik, normative tizimning zaiflashuvi hamda ijtimoiy
nazoratning sustligi bilan izohlasa, psixodinamik yondashuvlar esa uni shaxsning ichki konfliktlari, himoya mexanizmlari
va emotsional zo‘rigishlari bilan bog‘laydi. Ijtimoiy o‘rganish nazariyasi esa delinkvent xulgning kuzatish, taqlid qilish va
guruhiy mustahkamlash orqali shakllanishini asoslab beradi. Aynigsa, tengdoshlar guruhi, salbiy mikromuhit va oiladagi
disfunktsional munosabatlar voyaga yetmagan shaxslarda huqugbuzarlik xulgining shakllanishida muhim determinant
sifatida namoyon bo‘lishi ilmiy jihatdan asoslandi [2, 5, 10, 11,].

Tahlillar shuni ko‘rsatdiki, oilaviy muhit delinkvent xulq shakllanishining eng muhim omillaridan biridir. Ota-onalar

www.journal.bxu.uz 284 Ne 8-son, 1-qism 2026-yil


https://journal.bxu.uz

""Buxoro xalqaro universiteti ilmiy axborotnomasi" ilmiy-amaliy jurnal

nazoratining sustligi, emotsional sovuqlik, oiladagi nizolar, zo‘ravonlik, pedagogic e’tiborsizlik va noto‘g‘ri tarbiya usullari
bolada ijtimoiy me’yorlarga nisbatan salbiy munosabat shakllanishiga olib keladi. Shu bilan birga, maktab muhitidagi
muvaffaqiyatsizlik, pedagoglar bilan nizoli munosabatlar, tengdoshlar tomonidan rad etilish va ijtimoiy izolyatsiya ham
o‘smirning delinkvent guruhlarga qo‘shilish xavfini kuchaytiradi. Demak, delinkvent xulgning kelib chiqishi individual
omillardan ko‘ra ko‘proq shaxs va muhit o‘rtasidagi o‘zaro ta’sir mahsuli sifatida namoyon bo‘ladi.

O‘smirlik davrining psixologik xususiyatlari tahlili ushbu yosh bosqichi shaxs taraqqiyotining eng murakkab va
ziddiyatli davrlaridan biri ekanligini ko‘rsatdi. Bu davrda biologik yetilish, o‘zini anglash jarayonining kuchayishi,
mustagqillikka intilish, emotsional reaktivlik va tanqidiy tafakkurning rivojlanishi o‘smirning xulqg-atvorida keskin
o‘zgarishlarni yuzaga keltiradi. Shu sababli o‘smirlarning psixologik ehtiyojlarini inobatga olmaslik, ularga nisbatan
haddan tashqari qattiqqo meylik yoki befarqlik salbiy xulq shakllarining kuchayishiga sabab bo‘lishi mumkin.

Shuningdek, zamonaviy ilmiy tadqiqotlar delinkvent xulgning shakllanishida bolalikdagi travmatik tajribalar,
emotsional rad etilish, bullying, psixoaktiv moddalar ta’siri hamda kognitiv buzilishlar muhim rol o‘ynashini
tasdiglamoqda. Bu esa delinkvent xulgni profilaktika qilishda faqat jazolash va ma’muriy mexanizmlarga tayanish
samarasiz ekanligini ko‘rsatadi. Aksincha, profilaktik ishlar oilaviy munosabatlarni mustahkamlash, psixologik xizmat
faoliyatini kuchaytirish, ta’'lim muassasalarida ijobiy ijtimoiy muhit yaratish hamda o‘smirlarning emotsional-regulyativ
ko‘nikmalarini rivojlantirish asosida olib borilishi lozim [5, 8].

Profilaktika va korreksiya bo‘yicha amaliy tavsiyalar:

1. Psixologik monitoring va treninglar: Ta’lim muassasalari va maktab psixologlari faoliyatida o‘smirlarning
emotsional holatini muntazam monitoring qilish, uning o‘zini o‘zi boshqarish hamda stressga chidamlilik ko‘nikmalarini
rivojlantiruvchi trening dasturlarini joriy etish.

2. Oilani qo‘llab-quvvatlash va ota-onalar ma’rifati: Disfunktsional va ijtimoiy xavfli guruhdagi oilalar bilan
psixologik-pedagogik ishlarni kuchaytirish, ota-onalarning psixologik madaniyatini oshirish va ota-ona-farzand
munosabatlarida emotsional yaqinlikni ta’minlash.

3. Maktabda preventiv muhitni shakllantirish: Maktablarda bullying va emotsional rad etilishning oldini olish uchun
inkorporativ va xavfsiz ta’lim muhitini yaratish, o‘smirlarning ijtimoiy va akademik muvaffaqiyat hissini rag‘batlantirish.

4. Integratsiyalashgan profilaktika va reabilitatsiya: Delinkvent xulgqa moyil o‘smirlarni jazolash o‘rniga, ularning
energiya va ehtiyojlarini sport, ijodiyot, volontyorlik va raqamli ko‘nikmalarni egallashga yo‘naltiruvchi muqobil
reabilitatsiya dasturlarini amalga oshirish.

